
ORGANIK MAHSULOTLAR BOZORINI 
RIVOJLANTIRISHDA DAVLAT TOMONIDAN 
OLIB BORILAYOTGAN ISLOHOTLARNING 
AHAMIYATI
Xidirov Shohrux Bobur oʻgʻli
“Oʻzbekiston ilmiy-sinov va sifat nazorati 
markazi” davlat muassasasi etakchi mutaxassisi

Annotatsiya: Organik mahsulotlar bozorini rivojlantirish davlat iqtisodiyotida muhim ahamiyatga ega. Ushbu islohotlar 
orqali ekologik toza mahsulotlarning ishlab chiqarilishi, sifatini oshirish va raqobatbardoshligini ta'minlash maqsad qilinadi. 
Bozorni rivojlantirish uchun agrosanoat majmuasini modernizasiyalash, fermerlarning ta'lim va tadqiqotlarni ragʻbatlanti-
rish, hamda organik mahsulotlarga boʻlgan talabni oshirish muhimdir. Bundan tashqari, organik mahsulotlarning eksport 
imkoniyatlarini kengaytirish va iqtisodiy faollikni ragʻbatlantirish ham muhim ahamiyatga ega.

Kalit soʻzlar: organik mahsulotlar, davlat islohotlari, ekologiya, fermerlar, agrosanoat.

Abstract: The development of the organic products market is of significant importance for the national economy. 
These reforms aim to enhance the production of environmentally friendly products, improve their quality, and ensure 
competitiveness. Modernizing the agro-industrial complex, promoting education and research among farmers, and 
increasing demand for organic products are essential for market development. Additionally, expanding export opportunities 
for organic products and stimulating economic activity are crucial.

Key words: organic products, government reforms, ecology, farmers, agro-industrial complex.

Аннотация: Развитие рынка органических продуктов имеет важное значение для экономики государства. Эти 
реформы направлены на увеличение производства экологически чистых продуктов, улучшение их качества и 
обеспечение конкурентоспособности. Для развития рынка необходимо модернизировать агропромышленный 
комплекс, стимулировать образование и исследования среди фермеров, а также повышать спрос на органиче-
ские продукты. Кроме того, важным является расширение экспортных возможностей органических продуктов и 
стимулирование экономической активности.

Ключевые слова: органические продукты, государственные реформы, экология, фермеры, агропромышленный 
комплекс.

Respublikamizda barqaror iqtisodiy oʻsishni ta’minlash hamda aholi daromadlarini oshirish orqali tur-
mush farovonligini yuksaltirish maqsadida qishloq xoʻjaligi mahsulotlari eksportini qoʻllab-quvvatlashga alohida 
e’tibor qaratilmoqda. Oʻzbekiston Respublikasining 2021-yil 3-dekabrda qabul qilingan “Organik mahsulotlar 
toʻgʻrisida”gi Qonuni qabul qilingan boʻlib, qonunning maqsadi organik mahsulotlar sohasidagi organik mah-
sulotlarni ishlab chiqarish, qayta ishlash, saqlash, transportda tashish, tamgʻalash va realizasiya qilish, shu-
ningdek muvofiqlikni baholash va avtorizasiyalashtirish kabi munosabatlarni tartibga solishdan iborat hisobla-
nadi. Soʻnggi yillarda organik mahsulotlarni etishtirish va ularning eksportini oshirishda hukumat darajasida 
katta e’tibor qaratilmoqda. Oʻzbekiston texnik jihatdan tartibga solish agentligi, Sanitariya-epidemiologik oso-
yishtalik va jamoat salomatligi xizmati, Veterinariya va chorvachilikni rivojlantirish qoʻmitasi, Oʻsimliklar karantini 
va himoyasi agentliklari organik mahsulotlarni etishtirish, ushbu faoliyat, mahsulot sifati hamda bozori ustidan 
davlat nazoratiga asosiy mas’ul qilib belgilangan. Respublikada tadbirkorlikni qoʻllab-quvvatlash maqsadida 
bir qator engilliklar, xususan, tadbirkorlik sub’ektlarining mahsulotlarini xalqaro andozalarga tenglashtirish va 
eksportbopligini ta’minlash maqsadida moliyaviy yordam kanallari mavjud.



229https://yashil-iqtisodiyot-taraqqiyot.uz

M
U

N
D

A
R

IJ
A

С
О
Д
Е
Р
Ж
А
Н
И
Е

C
O

N
T

E
N

T
S

YA S H I L  I Q T I S O D I Y O T  VA  TA R A Q Q I Y O T2024-yil, may.  Maxsus son.

1-jadval. Savdo-sanoat palatasining Tarmoqlarni qullab-quvvatlash jamgʻarmasi daromadlarini shakllantirish 
va mablagʻlaridan foydalanish tartibi toʻgʻrisidagi Nizomida boʻyicha  ushbu mablagʻlarni yoʻnaltirishning asosiy 
yoʻnalishlari 1.

Ishlab chiqarish,  eksport va brendlar, tajribali mahalliy 
hamda xorijiy mutaxassislarni jalb qilish, biznes missiyalar 
va koʻrgazmalarda ishtirokini tashkil etish, ichki va tashqi 
bozorlarda mahalliy brendlar savdosini rivojlantirish, 
xalqaro tadbirlarni oʻtkazish hamda ularda qatnashish

Tashqi bozorlarda mahsulotlar ommabopligini oshirish 
va jahon bozorini oʻrganish boʻyicha marketing ishlarini 
amalga oshirish hamda ushbu jarayonda xalqaro 
ma’lumotlar bazalariga ulanish bilan bogʻliq xarajatlarning 
50 foiz miqdorida qoplash

Xalqaro koʻrgazma-yarmarkalarda ishtirok etish, 
milliy brendlarni yaratish va ilgari surish bilan bogʻliq 
xarajatlarning 50 foizini, biroq bitta holat boʻyicha 10 ming 
AQSh dollari

Xalqaro standartlarni joriy etish, tayyor mahsulotlarni 
tashqi bozorlar talablarini hisobga olgan holda 
sertifikatlash tadbirlari

Ilmiy-tadqiqot va innovasion loyihalarni amalga oshirish Xorijiy vakolatxonalarni saqlash va xorijiy maslahatchilarni 
jalb etish xarajatlarini kompensasiya qilish

Oʻzbekiston Respublikasida organik mahsulotlarni ishlab chiqarish organik jihatdan muvofiqlik sertifika-
tini olish uchun rioya etilishi zarur boʻlgan organik mahsulotlar toʻgʻrisidagi qonunchilik hamda texnik jihatdan 
tartibga solish sohasidagi normativ hujjatlar talablariga javob beradigan ishlab chiqarish texnologiyalarini qoʻl-
lagan holda mahsulotlarni ishlab chiqarishga va qayta ishlashga doir faoliyat hisoblanadi.2

Shuningdek, Organik mahsulotlarni ishlab chiqaruvchilari ham bir qator huquqlarga ega:
- organik mahsulotlarni ishlab chiqarish, qayta ishlash, saqlash, transportda tashish va realizasiya qilish 

chogʻida oʻz firma nomidan, tovar belgisidan va xizmat koʻrsatish belgisidan foydalanish;
- organik mahsulotlarni ishlab chiqarish, qayta ishlash, saqlash, transportda tashish va realizasiya qilish 

uchun zarur boʻlgan xizmatlar (ishlar) turlarini, shu jumladan muvofiqlikni baholash organlarini va maslahat 
xizmatlari koʻrsatuvchi tashkilotlarni mustaqil ravishda tanlash.

- organik mahsulotlarni ishlab chiqaruvchilar qonunchilikka muvofiq boshqa huquqlarga ham ega boʻlishi 
mumkin.

Dunyo organik mahsulotlar bozori 2023-yilda 244,82 milliard dollarni tashkil etgan boʻlsa, bu koʻrsatkich 
2024-yilda 279,19 (14%) va 2028-yilda 489,75 milliard dollargacha oʻsishi kutilmoqda.3 

 

Sabzavotlar 
(11,6 mln tonna)

Don mahsulotlari 
(8,4 mln tonna)

Kartoshka 
(3,6 mln tonna)

Poliz ekinlari 
(2,4 mln tonna)

Meva va rezavorlar 
(3,1 mln tonna)

Uzum (1,7 mln tonna)

Tuxum 
(8,5 mln dona)

Goʻsht 
(2,8 mln tonna)

Sut 
(13 mln tonna)

1-rasm. 2023 yilda Oʻzbekistonda etishtirilgan qishloq xoʻjalik mahsulotlari.

Yuqorida keltirilgan tahlillar Oʻzbekistonning 2023-yildagi qishloq va oʻrmon xoʻjaligi mahsulotlarining 
umumiy hajmi 426,3 trln soʻmni tashkil etganligini ifodalaydi. Bu koʻrsatkich 2022-yil bilan solishtirilganda 4,1 

1 Ўзбекистон Республикаси Савдо-саноат палатасининг Тармоқларни қўллаб-қувватлаш жамғармаси даромадларини 
шакллантириш ва маблағларидан фойдаланиш тартиби тўғрисида Низом (ЎзР ВМ 31.07.2024 й. 466-сон қарорига 1-илова). 
lex.uz›docs/7044212

2 Ўзбекистон Республикасининг Қонуни, 25.04.2022 йилдаги ЎРҚ-766-сон Қонунининг 1-боб, 3-моддаси. https://lex.uz/
docs/5980334

3 “The business research company” интернет нашри. (https://www.thebusinessresearchcompany.com/report/organic-food-glob-
al-market-report).

foizga oshgan. Qishloq xoʻjaligi mahsulotlarini jahon talablariga moslashtirish maqsadida Oʻsimliklar karan-
tini va himoyasi agentligi tomonidan bir qator ishlar amalga oshirilmoqda. Soʻnggi yillarda agentlik tomondan  
80 ta davlatga qishloq xoʻjaligi mahsulotlari eksporti uchun 620 ta fitosanitar ruxsatlar olindi, ular bilan elektron 
ma’lumotlar almashinuvi yoʻlga qoʻyildi. “GSP+” tizimi doirasida 200 ming gektar maydon xalqaro talablarga 
moslashtirildi.

Hududlarda 20 ta mobil laboratoriya tashkil etilib, “uzagrolab.uz” elektron platformasiga integrasiya qilish 
rejalashtirilgan. Bundan tashqari, agentlik tomonidan ishlab chiqilgan “Agroko‘makchi” elektron platformasi 
orqali qishloq xoʻjaligi yoʻnalishidagi istalgan foydalanuvchi ekinlarda uchraydigan zararkunandalar, xorijiy 
davlatlar talablari, karantin va oʻsimliklar himoyasi toʻgʻrisidagi barcha xizmatlardan foydalanish imkoniyati 
yaratilgan.

Xulosa sifatida, jahon bozorlariga chiqish, mahsulotni eksport salohiyati va eksport geografiyasini oshirish 
boʻyicha marketing tadqiqotini olib borish muhim ahamiyat kasb etadi. Oʻrik mahsulotlarini eksport qilishda 
yaqin xorijiy mamlakatlardagi yangi pishgan hamda quritilgan oʻrik eksporti uchun eng katta salohiyatga ega 
bozorlar sigʻimini aniqlash asosida qondirilmagan talab va yangi eksport bozorlariga chiqish imkoniyatidan 
foydalanish muhim.

Foydalanilgan adabiyotlar roʻyxati
1. Ўзбекистон Республикасининг 2021 йил 3 декабрдаги “Органик маҳсулотлар тўғрисида”ги Қонунининг 1 боб, 1 

моддаси.
2. Ўзбекистон Ўзбекистон Республикаси Савдо-саноат палатасининг Тармоқларни қўллаб-қувватлаш жамғармаси 

даромадларини шакллантириш ва маблағларидан фойдаланиш тартиби тўғрисида Низом (ЎзР ВМ 31.07.2024 
й. 466-сон қарорига 1-илова). lex.uz›docs/7044212

3. Ўзбекистон Республикасининг 2022 йил 25 апрелдаги 766-сонли “Органик маҳсулотлар тўғрисида”ги Қонунининг 
1-боб, 3-моддаси.

4. “The Business Research Company” илмий тадқиқот журналининг интернет нашри (https://www.
thebusinessresearchcompany.com/report/organic-food-global-market-report).

5. Kun.uz нинг 2024 йил 9 февралдаги нашри (https://kun.uz/news/2024/02/09/ozbekistonda-2023-yilda-qishloq-
xojaligi-mahsulotlari-hajmi).

